
မြေပုံသုံးသပ်ချက် 

 ကွယ်သောဒေါကျေးရွာသည် ကယားပြည်နယ်၊ ဒီးမော့ဆိုမြို့နယ်၊ 

ဝါသောခူကျေးရွာ အုပ်စုမှာတည်ရှိပြီး အိမ်ခြေ (၆၆)လုံး ရှိပြီး ကျေးရွာလူဦးရေမှာ (၃၆၀)ဦး 

ရှိပါသည်။ နန်းမယ်ခုံ၊ ဒီးမော့ဆိုကားလမ်းရဲ့ အနောက်ဘက် (၄) မိုင်ခန့်ကွာဝေးပြိး ဒီးမော့ဆို၊ 

တောင်ငူကားလမ်း မှ (၆)မိုင်ခန့်ကွာဝေးပါသည်။ ကွယ်သောဒေါကျေးရွာရှိကျေးရွာသူ/ 

သားများ၏ အဓိက အသက်မွေးဝမ်းကြောင်းလုပ်ငန်းများမှာ လယ်ယာလုပ်ငန်းဖြစ်ပါသည်။ 

ကွယ်သောဒေါကျေးရွာ၏ လမ်းအခြေအနေသည် ယခင်ကထက် သွားလာရေးအ 

တွက် ပိုမိုချောမွေ့လာပါပြီ။ လက်ရှိရှိဆက်လမ်းသည် 

ကျောက်ချောလမ်းဖြစ်လာပါသော်လည်း တချို့ရွာလယ်လမ်းများသည် မြေသားလမ်းများပင် 

ရှိနေပါသေးသည်။ ကွယ်သောဒေါကျေးရွာ တွင် မူလတန်းကျောင်း နှင့် 

မူလွန်ကျောင်းရှိပါသော်လည်း အများသုံးဆေးပေးခန်း နှင့် အစည်း အဝေးခန်းမဆောင် 

မရှိသေးပါ။  

ဥစ္စာဓနအင်းအားအဆင့်သတ်မှတ်ခြင်းသုံးသပ်ချက် 

 ကွယ်သောဒေါကျေးရွာတွင် အိမ်ခြေပေါင်း ၆၆ အိမ်ရှိသည့်အနက် အိမ်ထောင်စု 

အခြေအနေမှာ အုပ်စု ၃ စုရှိပါသည်။ (၁) ချမ်းသာသောအုပ်စု၊ (၂) ပြေလည်သောအုပ်စု၊ 

(၃)မပြေလည်သောအုပ်စု ဟူ၍ဖြစ်သည်။  

 ချမ်းသာသောအိမ်ထောင်စု၏ပုိုင်ဆိုင်မှုများမှာ တုိုက်အိမ်၊ ထော်လာဂျီ၊ ဆုိုင်ကယ် 

(တရုတ်)၊ လယ် ၅ဧက၊ ယာ ၅ ဧက၊ ကြက်၊ ၀က်၊ TV၊ ဆုိုလာမီး စသည်တို့ဖြစ်ပါသည်။ 

၎င်းအုပ်စုတွင် ပါဝင်သော အိမ်ထောင်စုတုို့၏ စားဝတ်နေရေးသည် ဖူလုံမှုရှိပြီး 

ကလေးကျောင်းထားနုိုင်ကြ ပါသည်။ 

 ပြေလည်သောအိမ်ထောင်စုတို့၏ပုိုင်ဆုိုင်မှုများမှာ ပျဉ်ထောင်အိမ်၊ ဆုိုင်ကယ်၊ လယ် ၃ 

ဧက၊ ယာ ၃ ဧက၊ ကြက်၊ ၀က်၊ TV၊ ဆုိုလာမီး စသည်တို့ဖြစ်ပါသည်။ ၄င်းအိမ်ထောင်စုတုို့ ၏ 

နေ့စဉ်စားဝတ်နေရေးသည် ပြေလည်မှုသိမ်မရှိကြပါ။ သုို့သော် ကလေးကျောင်းကုို ကြိုးစား 

ပမ်းစား ထားကြပါသည်။ 

 မပြေလည်သောအိမ်ထောင်စုတို့၏ပုိုင်ဆုိုင်မှုများမှာ ၀ါးထရံအိမ်၊ ဆိုင်ကယ်၊ လယ ၁ 

ဧက၊ ကြက်၊ ၀က် တုို့ဖြစ်ကြပါသည်။ ၄င်းအိမ်ထောင်စုတို့၏ နေ့စဉ်စားဝတ်နေရေးသည် 

အဆင်မပြေကြပါ။ ကလေးကျောင်းကုိုလည်း တချို့မိသားစုသာ ထားနုိုင်ကြပါသည်။ 

 ကွယ်သောဒေါကျေးရွာတွင်ရှိသော အိမ်ထောင်စုတို့သည် ပြေလည်သောအိမ်ထောင်စု 

တွင် ၃၉  အိမ်၊ မပြေလည်သောအိမ်ထောင်စုတွင် ၂၅ အိမ် နှင့် ချမ်းသာသောအိမ်ထောင်စု 

တွင် ၂ အိမ်သာရှိပါသည်။ အများစုသည် မပြေလည်သောအိမ်ထောင်စုတွင်ပါဝင်နေပါသဖြင့် 

ကျေးရွာဖွံ့ဖြိုးတုိုးတက်ရေးအတွက် နောက်နှေးရပါတော့သည်။ 

ရာသီခွင်ပြပြက္ခဒိန်သုံးသပ်ချက် 
 ကွယ်သောဒေါကျေးရွာတွင် နေထုိုင်ကြသောကျေးရွာသူ/သားများ၏ စားဝတ်နေရေး 
အတွက် အဓိကလုပ်ကုိုင်စားသောက်သောလုပ်ငန်းမှာ လယ်ယာလုပ်ငန်းဖြစ်ပါသည်။ လယ် 
တွင် စပါးစုိုက်ပျိုးမှုသည် အဓိကဖြစ်ပါသည်။ ယာတွင် ပြောင်း၊ ပဲ၊ မြေပဲစသည့် အခြားသော 
လုပ်ငန်းများ စိုက်ပျိုးကြပါသည်။ စိုက်ပျိုးရာသီချိန်သည် မေလ မှ သြဂုတ်လ အထိဖြစ်ပြီး 
ဇူလုိုင်လသည် စိုက်ပျိုးမှုအများဆုံးလဟု သတ်မှကြပါသည်။ အောက်တုိုဘာလမှ ဒီဇင်ဘာလ 
များသည် ရိတ်သိမ်းသည့်လများ ဖြစ်ကြပါပြီး နုိုဝင်ဘာလမှာ ရိတ်သိမ်းမှုအများဆုံးလ 
ဖြစ်ပါသည်။ ထုိုလများသည် အလုပ်အများဆုံးလဟုလည်း သတ်မှတ်ကြပါသည်။ 

ထုိုစပါးစိုက်ပျိုးရေးလုပ်ငန်းများအပြင် အခြားသောလုပ်ငန်းများလည်းရှိကြ ပါသည်။ 
ဥပမာ- မုိုးများချိန်၊ မုိုးခေါင်ချိန်၊ ရေရှားချိန်၊ ပွဲတော်များ ကျင်းပချိန်၊ ပြင်ပ၀င်ငွေရှာ ထွက်ချိန်၊ 
ဝင်ငွေရချိန်၊ အလုပ်များချိန် နှင့် အစားအစာရှားပါးချိန်တုို့ဖြစ်ကြပါသည်။  

မေလမှ နိုဝင်ဘာလအထိ မိုးများလေ့ရှိကြပြီး သြဂုတ်လသည် မိုးအများဆုံးလ 
ဖြစ်ပါသည်။ ဇန်န၀ါရီလ မှ ဧပြီလအထိ မုိုးခေါင်ရေရှားပြီး မတ်လနှင့် ဧပြီလများတွင် မိုးနှင့်ရေ 
အရှားဆုံးလများ ဖြစ်ကြပါသည်။ ပွဲတော်များကုို ဇန်န၀ါရီလ၊ ဖေဖော်ဝါရီလ၊ မတ်လ၊ ဧပြီလ 
နှင့် ဒီဇင်ဘာလများ တွင် ကျင်းပလေ့ရှိကြပြီး မတ်လနှင့် ဒီဇင်ဘာလများတွင် 
ပွဲတော်အများဆုံးလဟု သတ်မှတ် ကြပါသည်။ ဒီဇင်ဘာလမှာ ခရစ္စမတ်ပွဲနှင့် နှစ်သစ်ကူးပွဲများ 
ကျင်းပလေ့ရှိကြပါသည်။ အလုပ်ရှားသည့်လများမှ ဖေဖော်ဝါရီလမှ 
မေလဆန်းအထိဖြစ်ပါသည်။ ထိုကြောင့် ထုိုလများ တွင် ပြင်ပသုို့ ၀င်ငွေရှာထွက်ကြပါသည်။ 
တချို့သည် မိုင်းရှူး၊ ဖားကန့်၊ သစ်ကွင်း၊ ခဲဂျင်း စသည့် နေရာများသုို့ ၀င်ငွေထွက်ရှာကြပြီး 
တချို့မှာ အိမ်နီးနားချင်းရွာများသုို့ လွဆွဲရန် သွားကြပါသည်။ ပြင်ပမှဝင်ငွေရသည့်လများအပြင် 
မိမိတုို့ခြံထွက်ကောက်ပဲသီးနှံများ ရောင်းချပြီး ၀င်ငွေရရှိကြပါသည်။  

အစာရေစာရှားပါးသည့်လများမှာ မတ်လမှအောက်တိုဘာလ အထိဖြစ်ပါသည်။ 
ရရှိလာသော ခြံထွက်ကောက်ပဲသီးနှံများကုို ၀င်ငွေရရှိဖို့ရန်အတွက် ရောင်းချကြပါသည်။ 
ထုို့ကြောင့် မတ်လ၊ ဧပြီလ နှင့် မေလများအထိ အစားအစာများလုံလောက်မှု မရှိကြတော့ပါ။ 

ဝါသောခူရွာသစ်ကျေးရွာအုပ်စု၊ ကွယ်သောဒေါကျေးရွာ 

 

ရက်စွဲ- ၁၉ .၂.၂၀၁၆ 

 

အမျိုးသား၊ အမျိုးသမီးတုို့၏ ပိုင်ဆုိုင်မှုကုိုသုံးသပ်ခြင်း (ပင့်ကူအိမ်သုံးသပ်ခြင်း) 

 ကွယ်သောဒေါကျေးရွာတွင် နေထုိုင်ကြသော အမျိုးသားအမျိုးသမီးတို့သည် ကျေးရွာ 

ဖွံ့ဖြိုးတိုးတက်ရေးအတွက် စည်းလုံးပြီး လုပ်ငန်းများကုို တန်းတူညီမျှစွာ ဆောင်ရွက်ကြပါသည် 

။ သုို့ပင်သော်လည်း ကျေးရွာ၏ ဓလေ့ထုံးတမ်းအရ အမျိုးသားများသည် အမျိုးသမီးတုို့ထက် 

အခွင့်အရေး ပိုမိုရှိကြပါသည်။ ဥပမာ- လုံခြုံမှု၊ လုပ်ပိုင်ခွင့်၊ အခွင့်အရေး၊ ဦးဆောင်မှုကဏ္ဍ၊ 

လုပ်အားခရရှိမှု၊ ဆုံးဖြတ်ပိုင်ခွင့် နှင့် အမွေရပုိုင်ခွင့် လုပ်ငန်းများတွင် အမျိုးသားများက အခွင့် 

အရေးပုိုရှိကြပါသည်။ အမျိုးသမီးများမှာ အိမ်မှုကိစ္စလုပ်ငန်းတွင် ပါဝင်ပူးပေါင်းဆောင်ရွက်မှု 

အများဆုံးရှိနေပါသည်။ အမျိုးသမီးများသည် အမွေရပုိုင်ခွင့်မရှိသလောက်ပင် ဖြစ်သည်။ 

တနည်းအားဖြင့် အမျိုးသမီးများသည် အမျိုးသားတုို့၏ လွမ်းမိုးမှုအောက်တွင်သာ ရှိနေပါသေး 

သည်ကို တွေ့ရှိရပါသည်။ 

ဝါသောခူရွာသစ်ကျေးရွာအုပ်စု၊ ကွယ်သောဒေါကျေးရွာ 

 

ရက်စွ-ဲ ၁၉ . ၂.၂၀၁၆ 

 

အဖွဲ့အစည်းချိတ်ဆက်မှုသုံးသပ်ချက် 

 ကွယ်သောဒေါကျေးရွာတွင် အဖွဲ့အစည်းပေါင်း ၁၄ ဖွဲ့ ရှိပါသည်။ ကျေးရွာအုပ်စု 

အုပ်ချုပ်ရေးမှူး၊ ကျေးရွာအုပ်ချုပ်ရေးမှူး၊ ဖွံ့ဖြိုးရေးအဖွဲ့၊ ရေကော်မတီ၊ ဆောက်လုပ်ရေးအဖွဲ့၊ 

ချက်ပြုတ်ရေးအဖွဲ့၊ လူငယ်အဖွဲ့၊ အမျိုးသမီးအဖွဲ့၊ အမျိုးသား ဌာန၊ မေတ္တာငွေစုငွေချေးအဖွဲ့၊ 

ACF စပါးဘဏ်၊ ပညာရေးအဖွဲ့၊ မူကြိုကော်မတီ၊ ဆရာတော် စသည့် အဖွဲ့အစည်းများ 

ရှိကြပါသည်။ အထက်ပါအဖွဲ့အစည်းများ ရှိသည့်အနက် တချို့ အဖွဲ့အစည်းများသည် 

အစုိုးရမှဖွဲ့စည်း အသိအမှတ်ပြုထားသော အဖွဲ့အစည်း၊ တချို့တွင် ရွာမှ ဖွဲ့စည်းထားသော 

အဖွဲ့အစည်းများ၊ တချို့တွင် NGO မှ ဖွဲ့စည်းပေးခဲ့သော အဖွဲ့အစည်း အသီးသီးရှိကြပါသည်။  

 ကျေးရွာအုပ်စုအုပ်ချုပ်ရေးမှူး နှင့် ကျေးရွာအုပ်ချုပ်ရေးမှူးသည် အစုိုးရမှဖွဲ့စည်း 

အသိမှတ်ပြုထားသော အဖွဲ့အစည်းဖြစ်ပြီး ကျေးရွာ၏ ဖွံ့ဖြိုးတုိုးတက်ရေး၊ ငြိမ်းချမ်းသာယာရေး 

၊ စည်းလုံးညီညွှတ်မှုရှိရေး စသည့်တာဝန်ဝတ္တရားများ အသီးသီးရှိကြပါသည်။ 

ချက်ပြုတ်ရေးအဖွဲ့၊ လူငယ်အဖွဲ့၊ အမျိုးသမီးအဖွဲ့၊ အမျိုးသားအဖွဲ့ စသည့်အဖွဲ့အစည်းများသည် 

ကျေးရွာမှ ဖွဲ့စည်းထားသော အဖွဲ့အစည်းဖြစ်ပြီး သာရေး၊ နာရေး ကိစ္စရပ်များကုို လုိုက်လံပါဝင် 

ဆောင်ရွက်ပေးလျှက်ရှိကြပါသည်။ ပညာရေးအဖွဲ့ဖြစ်ကြသည့် မူကြိုကော်မတီသည် ကလေး 

ငယ်များ ပညာရေးဖွံ့ဖြိုးတုိုးတက်ရေးတွင် ပါဝင်ဆောင်ရွက်ပေးပါသည်။ ဘာသာရေးအဖွဲ့များ 

သည် ကျေးရွာသူ/သားတုို့၏ ၀ိညာဉ်ရေး လုပ်ငန်းများကုို ဦးဆောင်လျှက်ရှိကြပါသည်။  

 ကျေးရွာတွင်ရှိနေကြသည့် အဖွဲ့အစည်းများ အားလုံးသည် ကျေးရွားဖွံ့ဖြိုးတုိုးတက်ရေး 

အတွင် ပူပေါင်းပြီး ဆောင်ရွက်ကြပါသည်။ 

ဝါသောခူရွာသစ်ကျေးရွာအုပ်စု၊ ကွယ်သောဒေါကျေးရွာ 

 

ရက်စွ-ဲ ၂၀.၂.၂၀၁၆ 

 

ပြဿနာသစ်ပင်သုံးသပ်ချက် 

 ကွယ်သောဒေါကျေးရွာ၏ အဓိကပြဿနာသည် လမ်းပန်းသွားလာရ ခက်ခဲသည့် 

ပြဿနာဖြစ်ပါသည်။ တနည်းအားဖြင့် လမ်းပန်းဆက်သွယ်ရေး ခက်ခဲသည့်ပြဿနာကုို 

ဆုိုလိုပါသည်။ မိုးရာသီတွင် ဗွက်များထခြင်း နှင့် နွေရာသီတွင် ဖုံထခြင်းပြဿနာတုို့ကို အမြဲ

ကြုံနေရပါသည်။ သည့်အပြင် ရှိပြီးသား မြေသားလမ်းများကုို ကျောက်ချေလမ်းအဖြစ် 

တည်ဆောက်ခဲ့ပါသော်လည်း သွားလာရေး အဆင်မပြေသေးပါ။ လမ်းတည်ဆောက်မှု 

စွမ်းရည် မပြည့်မီမှုကြောင့်သာ ဖြစ်မည်ဟု ယူဆရပါသည်။ တံတားများ ပျက်စီးနေခြင်း 

ကြောင့်လည်း လမ်းပန်းဆက်သွယ်ရေး ခက်ခဲလာရပါသည်။ 

 လမ်းပန်းဆက်သွယ်ရေးခက်ခဲမှုကြောင့် ကုန်သယ်ရေးအတွက် နောက်နေးပြီး 

စီးပွားရေးကျ ဆင်းလာရပါသည်။ တခါတလေ လမ်းချော်မှုများကြောင့် အသက်အန္တရာယ် 

ဖြစ်ရပါသည်။ ကျန်းမာရေးလည်း ထိခိုက်လာပါသည်။ လိုရာပန်းတုိုင်ကုို အချိန်မီ မရောက်ရှိ 

နိုင်တော့ပါ။ အထူးသဖြင့် ကလေးပညာရေး အတွက် ထိခိုင်မှုရှိလာပါသည်။ 

 လမ်းပန်းဆက်သွယ်ရေးသာ အခက်အခဲမရှိဘဲအဆင်ပြေနေပါက ကျေးရွာစီးပွားရေး၊ 

ပညာရေး၊ ကျန်းမာရေး နှင့် လူမှုရေးလုပ်ငန်းများ ပိုမုိုတိုးတက်လာမည်ဟု မျော်လင့်ကြပါ 

သည်။ တနည်းအားဖြင့် ကျေးရွာဖွံ့ဖြိုးတုိုးတက်မှု ပုိုမိုမြန်ဆန်လာမည်ကို ယုံကြည်ကြပါသည်။ 

ဝါသောခူရွာသစ်ကျေးရွာအုပ်စု၊ ကွယ်သောဒေါကျေးရွာ 

 

History of Kwe Taw Daw 

ကွယ်သောဒေါကျေးရွာသမုိုင်းအကျဉ်း 

 

ကွယ်သောဒေါကျေးရွာသည် ကယားပြည်နယ်၊ဒီးမော့ဆိုမြို့နယ်၊၀ါသောခူကျေးရွာ 

အုပ်စုမှာတည်ရှိပြီး အိမ်ခြေ (၆၆)လုံး ရှိပြီး ကျေးရွာလူဦးရေမှာ (၃၆၀)ဦး ရှိပါသည်။ နန်းမယ် 

ခုံ၊ ဒီးမော့ဆိုကားလမ်းရဲ့ အနောက်ဘက် (၄) မိုင်ခန့်ကွာဝေးပြိး ဒီးမော့ဆို၊ တောင်ငူကားလမ်း 

မှ (၆)မုိုင်ခန့်ကွာဝေးပါသည်။ ကွယ်သောဒေါကျေးရွာရှိ ကျေးရွာသူ/သားများ၏ အဓိက 

အသက်မွေးဝမ်းကြောင်းလုပ်ငန်းများမှာ လယ်ယာလုပ်ငန်းဖြစ်ပါသည်။ 

 ၁၉၂၈ ခုနှစ်တွင် ကျေးရွာနှစ်ရွာပေါင်းပြီး ကွယ်သောဒေါကျေးရွာဟု အမည်မှည့်ခဲ့ပါ 

သည်။ ကွယ်သောဒေါကျေးရွာနာမည်သည် ကွယ်သော ဟူသော သူတစ်ဦး၏အိမ်နေရာ 

ဟောင်းမှာ နေထုိုင်ကြသဖြင့် ကွယ်သောဒေါရွာ ဟုခေါ်ကြပါသည်။ 

 ၁၉၂၈ ခုနှစ်မတုိုင်မီ ရွာကလေးနှစ်ရွာမှာ ဦးငိုက်ရီဦးစီးဦးဆောင်သော ရွာအမည်မှာ 

ဒေါဘောင်ဖေါ့ဟုခေါ်ဆိုပြီး ဦးလူရီဦးစီးဦးဆောင်သောရွာ အမည်မှာ ဒဲတောင်ဒေးဟု ခေါ်ဆုို 

သည်။ သူတုို့သည် ရုိုးရာဓလေ့ တံခွန်တိုင် နတ်ဘုရားက်ုိုးကွယ်ခဲ့ကြပါသည်။ သူတို့၏အဓိက 

အသက်မွေးဝမ်းကြောင်းမှာ တောင်ယာ၊ လယ်ယာလုပ်ငန်းများကြဖြစ်သည်။  

 ၁၉၃၀ ခုနှစ် အောက်တုိုဘာလ (၁၆)ရက်တွင် ကျေးရွာသူ/သား (၁၆) ယောက်မှနှစ် 

ခြင်းမင်္ဂလာခံယူပြီး ရွာလုံးကျွ တ် ခရစ်ယာန်ဘာသာဖြင့် ယုံကြည်ကုိုးကွယ်ကြပါသည်။  

 ၁၉၄၅ ခုနှစ်တွင် ဂျပန်စစ်တုန်းက ရွာမီးရှုံ့ခံခဲ့ရပါသည်။ ကျေးရွာသူ/သား တစ်ချို့သည် 

စစ်ဘေးောကာင့် ဒုကအမျိုးမျိုးခံရပြီး ရေကြည်ရာမြက်နုရာသုို့နေရာ ပြောင်းရွေ့ထွက်ခွာခဲ့ 

ကြပါသည်။ 

 ၁၉၇၃ ခုနှစ်မှာ ကိုယ်ထူကုိုယ်ထ ကျေးရွာစာသင်ကျောင်းဖွင့်လှစ်ပြီး ရွာသူရွာသား 

တစ်ချို့စာပြန်လည်လေ့လာနုိုင်ခဲ့ကြပါသည်။ ၁၉၇၅ ခုနှစ်မှာ အစုိုးရ မူလတန်းကျောင်း အသိ 

မှတ်ပြုခဲ့ပါသည်။ ထိုအချိန်မှစပြီး ကျောင်းနေရွယ်ကလေးငယ်များ မူလတန်းပညာကုို ကောင်း 

ကောင်းမွန်မွန် သင်ယူလေ့လာခဲ့ရပါသည်။ ၁၉၁၅ ခုနှစ် ဇွန်လမှာ မူလွန်ကျောင်းစတင် ဖွင့် 

လှစ်ခဲ့ပါသည်။ 

  

 



ဝါသောခူရွာသစ်ကျေးရွာအုပ်စု၊ ကွယ်သောဒေါကျေးရွာ 

ကော်မတီဝင်များဓါတ်ပုံမှတ်တမ်း 

 
	
	
	
	
	
	
	
	
	
	
	
	
	
	
	
	
	
	
	
	
	



ဝါသောခူရွာသစ်ကျေးရွာအုပ်စု၊ ကွယ်သောဒေါကျေးရွာ 

ကော်မတီဝင်များစာရင်း 

 
 



ဝါသောခူရွာသစ်ကျေးရွာအုပ်စု၊ ကွယ်သောဒေါကျေးရွာ 

မဲထည့်နေကြပုံ 

